
 Ղեկավարվելով «Կրթության մասին» Հայաստանի Հանրապետության օրենքի 25-րդ և «Գիտական և գիտատեխնիկական գործունեության մասին» Հայաստանի Հանրապետության օրենքի 16-րդ հոդվածներով` Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 1997 թվականի օգոստոսի 8-ի «Հայաստանի Հանրապետությունում գիտական աստիճանաշնորհման կանոնակարգը հաստատելու մասին» N 327 որոշմամբ հաստատված՝ Հայաստանի Հանրապետությունում գիտական աստիճանաշնորհման կանոնա​կարգում կատարել հետևյալ փոփոխությունները.
1) 17-րդ կետը շարադրել նոր խմբագրությամբ.
«17.Սույն կանոնակարգի 31-րդ և 37-րդ կետերով նախատեսված հիմքերով 1 տարվա ընթացքում 3 անգամ մասնագիտական խորհրդի միջնորդությունը չհաստատելու դեպքում ԲՈՀ-ը կարող է վերակազ​մա​վորել խորհուրդը: Նման դեպքերում ԲՈՀ-ը դիմում է համապա​տասխան կազմակերպությանը տվյալ աշխատանքների գիտական ղեկավար​ներին և ընդդիմախոսներին պետական բյուջեից ֆինանսավորվող ծրագրերում ընդգրկելու հետագա նպատակահար​մարությունը քննարկելու հարցով:»
2) 28–րդ կետը լրացնել նոր նախադասությամբ <<Գիտական աստիճան շնորհելու մասին խորհրդի որոշումը դրական է, եթե <<կողմ>> են քվեարկել նիստին ներկա անդամների երեք քառորդը:>>

3) 30-րդ կետում հանել «Հայցորդը խորհրդի բացասական որոշումը կարող է գանգատարկել ԲՈՀ` վերջինիս սահմանած կարգով:» նախադասությունը:

4) 5-րդ ՝ «V. ՈՐԱԿԱՎՈՐՄԱՆ ԳՈՐԾԻ ՔՆՆԱՐԿՈՒՄԸ ԲՈՀ-ՈՒՄ»  բաժինը շարադրել նոր խմբագրությամբ`
«31. ԲՈՀ-ը ուսումնասիրում է որակավորման գործը և սույն կանոնակարգի 10-րդ, 11-րդ, ինչպես նաև 13-րդ կետերի պահանջներին անհամա​պատասխանություն հայտնաբերելու դեպքում՝ մերժում է գիտական աստիճան շնորհելու մասին խորհրդի միջնորդությունը և մերժման մասին որոշումը ուղարկում է խորհուրդ: 

32.  Այն անձը, որի գիտական աստիճան շնորհելու մասին խորհրդի որոշումը մերժվել է սույն կարգի 11-րդ կետի խախտման հիմքով, ատենախոսությունը կարող է ներկայացնել պաշտպանության մերժելու մասին որոշման ընդունումից 1 տարի հետո: Սույն կարգի 10-րդ և 13-րդ կետերի հիմքով գիտական աստիճան շնորհելու մասին խորհրդի որոշումը մերժելու դեպքում`  պաշտպանություն կարող է կազմակերպվել խախտումները վերացնելուց հետո: 

33. Սույն կանոնակարգի 31-րդ կետով սահմանված խախտումներ չհայտնա​բերելու դեպքում ԲՈՀ-ը սույն կանոնակարգի 7-րդ կամ 8-րդ, ինչպես նաև 11-րդ  կետերի պահանջներին համապատասխանությունը ստուգելու և եզրակացություն ստանալու նպատակով ատենախոսությունը տալիս է  համապատասխան գիտության բնագավառից գիտական աստիճան ունեցող մասնագետի, ով վերջին հինգ տարում ունի հրապարակած առնվազն 5 գիտական աշխատանք` հրատարակված միջազգա​յին նշանակու​թյուն ունեցող կամ ԲՈՀ-ի ցուցակում ընդգրկված գրախոսվող գիտական հրատարա​կու​թյուն​ներում:
 34. ԲՈՀ-ը մասնագետի հետ կնքում է պայմանագիր, որտեղ ամրագրվում են մասնագետի աշխատանքի կատարման պայմանները և ժամկետը: ԲՈՀ-ը կարող է մասնագետի մասին տեղեկություն հրապարակել միայն նրա գրավոր համաձայնության դեպքում: 

35. Որակավորման գործի վերաբերյալ մասնագետը տալիս է. 
1) դրական եզրակացություն, եթե ատենախոսությունը համապատասխանում է սույն կանոնակարգի 7-րդ կամ 8-րդ, ինչպես նաև 11-րդ կետերի պահանջներին. 
2) բացասական եզրակացություն` պատճառաբանված հիմնավորմամբ ատենախոսության  սույն կանոնակարգի 7-րդ կամ 8-րդ ինչպես նաև 11-րդ կետերի պահանջներին անհամապատասխանության վերաբերյալ:
36. Սույն կանոնակարգի պահանջներին որակավորման գործի համապատաս​խանության և մասնագետի դրական եզրակացության դեպքում ԲՈՀ-ը հաստատում է խորհրդի որո​շումը` թեկնածուական ատենախոսության համար` այն ԲՈՀ մուտքագրվելու օրվանից երեք,  իսկ դոկտորական ատե​նախոսու​թյան համար` հինգ ամսվա ընթացքում և հանձնում է գիտական աստիճանի վկայագիր: 

37. ԲՈՀ-ը սույն կանոնակարգի 35-րդ կետով նախատեսված բացասական եզրակացությունը ստանալուց հետո 5 աշխատանքային օրվա   ընթացքում  ուղարկում է խորհուրդ` բացասական եզրակացության հիման վրա քննարկում կազմակերպելու և որոշում կայացնելու համար: 

38. Խորհուրդը ատենախոսության հեղինակին առաջարկում է 6 ամիս ժամկետում ատենախոսությունը սույն կանոնակարգի պահանջներին համապատաս​խանեցնելու և խորհուրդ  ներկայացնելու: 
39. Ատենախոսության հեղինակը կարող է պատճառաբանված հիմնավորմամբ՝ առանց փոփոխությունների ատենախոսությունը վերադարձնել խորհուրդ սույն կանոնակարգի 38-րդ կետում սահմանված ժամկետում:
40. Սույն կանոնակարգի 38-րդ կետով նախատեսված ժամկետում խորհուրդ ներկայացված ատենախոսությունը ներկայացված ատենախոսությունը խորհուրդը քննարկում և կայացնում է.
1) գիտական աստիճան շնորհելու մասին դրական որոշում, եթե ատենա​խոսությունը համապատասխանում է սույն կանոնակարգի պահանջներին.

2) գիտական աստիճան շնորհելու  մասին բացասական որոշում, եթե ատենա​խոսությունը չի համապասխանում սույն կանոնակարգի պահանջներին:

41. Խորհուրդը սույն կանոնակարգի 40-րդ կետի 1-ին ենթակետում նշված որոշումն եռօրյա ժամկետում ուղարկում է ԲՈՀ՝ որի հիման վրա կայացվում է գիտական աստիճանի վկայագիր տալու մասին որոշում:   

 42. Գիտական աստիճանի վկայագիրը հանձնելուց հետո մեկ ամսվա ընթացքում ԲՈՀ-ը ատենախոսությունն ուղարկում է Հայաստանի ազգային գրադարան:

43. Գիտական աստիճանի վկայագրի համապատասխանեցումը՝ համարժե​քության ճանաչումը և հաստատումը, կատարվում է գիտնականի դիմումով՝ լիազոր մարմնի կողմից սահմանված փաստաթղթերի և հրա​տարակված գիտական աշխատանքների առկայությամբ: ԲՈՀ-ն ընդունում է համապա​տասխանեցման մասին՝ 1) դրական որոշում, եթե համակարգչային ծրագրերով ստուգելուց հետո ատենախոսության մեջ չեն հայտնաբերվել այլ աղբյուրներից առանց հղումների փոխառված նյութեր.  
2) բացասական  որոշում, եթե համակարգչային ծրագրերով ստուգելուց հետո ատենախոսության մեջ հայտնաբերվել են այլ աղբյուրներից առանց հղումների փոխառված նյութեր:  

44. Խորհրդի և ԲՈՀ-ի որոշումները կարող են բողոքարկվել «Վարչարարության հիմունքների և վարչական վարույթի մասին» ՀՀ օրենքով սահմանված վերադասության կամ դատական կարգով:»:
5) կանոնակարգը լրացնել N1 և N2 ձևերով՝ համաձայն հավելվածի: 
2. Սույն որոշումն ուժի մեջ է մտնում հրապարակմանը հաջորդող տասներորդ օրը և տարածվում է դրանից հետո ծագող հարաբերությունների վրա:
Հավելված
ՀՀ կառավարության 2016 թվականի -----ի
N ------Ն որոշման
Ձև N1
РЕСПУБЛИКА АРМЕНИЯ                                ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ  

         ДИПЛОМ                                                ՎԿԱՅԱԳԻՐ      Ա N 000000

Решением специализированного совета

Высшей аттестационной комиссии РА           ՀՀ Բարձրագույն որակավորման հանձնաժողովի
       ФИО                                           ​​​​​​​​​​​​​​​​______________________________________

Присуждена ученая степень кандидата             մասնագիտական խորհրդի որոշմամբ 

----------------------- наук                                            Անուն Հայրանուն Ազգանուն
REPUBLIC  OF ARMENIA                           շնորհվել է ​--------------------------գիտությունների
       DIPLOMA                                                        թեկնածուի գիտական աստիճան

By the Resolution of                                         

RA Supreme Certifying Commission                 ՀՀ ԲՈՀ-ի նախագահ
-------------------------------------------                          Խորհրդի նախագահ
Specialalized Council                                                                                     00.00.0000թ.

        N A M E
Has been awarded the Degree of Doctor of 

Philosophy (Ph.D) in ________________

         ДИПЛОМ                                                ՎԿԱՅԱԳԻՐ      Բ N 000000
Решением специализированного совета
Высшей аттестационной комиссии РА          ՀՀ Բարձրագույն որակավորման հանձնաժողովի
       ФИО                                           ​​​​​​​​​​​​​​​​______________________________________

Присуждена ученая степень доктора           մասնագիտական խորհրդի որոշմամբ 

----------------------- наук                                            Անուն Հայրանուն Ազգանուն
REPUBLIC  OF ARMENIA                           շնորհվել է ​--------------------------գիտությունների
       DIPLOMA                                                        դոկտորի գիտական աստիճան

By the Resolution of                                         

RA Supreme Certifying Commission                 ՀՀ ԲՈՀ-ի նախագահ
-------------------------------------------                          Խորհրդի նախագահ
Specialalized Council                                                                                     00.00.0000թ.

        N A M E
Has been awarded the Degree of Doctor of 

Sciences________________
ՀԻՄՆԱՎՈՐՈՒՄ
«ՀՀ կառավարության 1997 թվականի օգոստոսի 8-ի N 327 որոշման մեջ փոփոխություններ  կատարելու մասին» ՀՀ կառավարության որոշման նախագծի
1. Անհրաժեշտությունը.

«ՀՀ կառավարության 1997 թվականի օգոստոսի 8-ի N 327 որոշման մեջ փոփոխություններ  կատարելու մասին» ՀՀ կառավարության որոշման նախագծի ընդունման անհրաժեշտությունը բխում է ՀՀ կրության  գիտության նախարարություն  ներկայացված առաջարկներից,  մասնավորապես ՀՀ մարդու իրավունքների պաշտպանի գրասենյակից:

Ընթացիկ իրավիճակը և խնդիրները.    

«Գիտական և գիտատեխնիկական գործունեության մասին» ՀՀ օրենքի 16-րդ հոդվածի 8-րդ մասը սահմանում է, որ գիտական աստիճանները հաստատում և համապատասխան դիպլոմներով ամրագրում է Հայաստանի Հանրապետության բարձրագույն որակավորման հանձնաժողովը` կառավարության սահմանած կարգով: Հայաստանի Հանրապետության կառավարության 1997 թվականի օգոստոսի 8-ի N 327 որոշմամբ հաստատվել է Հայաստանի Հանրապետությունում գիտական աստիճանաշնորհման կանոնակարգը:
Կանոնակարգի 31-րդ և 33-րդ կետերի համաձայն  Բարձրագույն որակավորման հանձնաժողովը (այսուհետ` ԲՈՀ) ուսումնասիրում է որակավորման գործը և կանոնակարգի 7-րդ կամ 8-րդ, 10-րդ, 11-րդ և 13-րդ  կետերի պահանջներին անհամապատասխանության հայտնաբերման դեպքում՝ ատենախոսությունը տալիս է փորձաքննության, և հիմք ընդունելով փորձաքննության բացասական եզրակացությունը՝ այն ստանալուց հետո  5 աշխատանքային օրվա ընթացքում մերժում է խորհրդի` գիտական աստիճանի վկայագիր հանձնելու միջնորդությունը: 34-րդ կետում սահմանված է նաև դրույթ,  որ եթե որակավորման գործի ուսումնասիրության ընթացքում բացահայտվել են գիտական աստիճանաշնորհման կանոնակարգի այնպիսի խախտումներ, որոնք հնարավորություն չեն տալիս գիտական աստիճանի վկայագիր հանձնելու մասին վերջնական որոշում ընդունելու, ԲՈՀ-ը աշխատանքը վերադարձնում է խորհուրդ` կրկնական քննարկման, որի կարգը սահմանվում է խորհրդի աշխատանքի կանոնակարգով: Կրկնական քննարկում անցկացնելը գիտական աստիճանաշնորհման ընթացակարգի փուլերից է, որի նպատակը գիտական աստիճանաշնորհման կանոնակարգի բացահայտված խախտումների կամ թերությունների վերացումն է մասնագիտական խորհրդում:  
Միաժամանակ՝ «Կանոնակարգի այնպիսի խախտումներ, որոնք հնարավորություն չեն տալիս գիտական աստիճանի վկայագիր հանձնելու մասին վերջնական որոշում ընդունելու» ձևակերպումը բավականին անորոշ է, տարընկալումների տեղիք է տալիս, չի մանրամասնվում, թե որակավորման գործի ուսումնասիրության կոնկրետ ինչ խախտումների դեպքում է որակավորման գործը ուղարկվում մասնագիտական խորհուրդ: 

   Կարգավորման նպատակը.

   ՀՀ կառավարության 1997 թվականի օգոստոսի 8-ի N 327 որոշման մեջ փոփոխություններ  կատարելով՝ նպատակ է հետապնդվում սահմանել հստակ կարգ, որը հնարավորություն կտա գործնականում անխոչընդոտ ապահովելու գիտական աստիճանաշնորհման գործընթացը սահմանված ժամկետներում: 

Առաջարկված կարգավորմամբ գիտական աստիճանի վկայագիր հանձնելու կամ միջնորդությունը մերժելու համար ԲՈՀ-ի համար հիմք են հանդիսանում  փորձաքննության արդյունքները:

Միաժամանակ, առաջարկվող նախագծում նախատեսվել է, որ ԲՈՀ-ը վերջնական որոշում կայացնելուց նպատակով մասնագիտական խորհուրդներից ստացված որակավորման գործը ուղարկում է  փորձաքննության ՝  համապատասխան գիտության բնագավառից գիտական աստիճան ունեցող մասնագետի՝  կանոնակարգի 7-րդ կամ 8-րդ կետերով նախատեսված պահանջներին, չափանիշներին համապատասխանությունը ստուգելու և եզրակացություն ստանալու նպատակով: / Փորձագետների վարձատրությւոն կատարվելու է  ՀՀ բյուջեով նախատեսված համապատասխան  ծրագրի շրջանակում/:
Նախագծում հստակեցվել են նաև ԲՈՀ-ի կողմից համապատասխան որոշում կայացնելու համար նախատեսված ժամկետները, առանձնացվել են դեպքերը՝ գիտական աստիճան շնորհելու մասին խորհրդի որոշումը մերժելու կամ պատճառաբանված հիմնավորմամբ որակավորման գործը  խորհուրդ հետ  վերադարձնելու, խորհրդում այն քննարկելու:

Նախագծի ընդունմամբ գիտական աստիճան շնորհելու կամ մերժելու մասին որոշումները կլինեն ավելի պատճառաբանված՝ հիմնված համապատասխան բնագավառի փորձագետի եզրակացության վրա:
Ակնկալվող արդյունքը
ՀՀ կառավարության որոշման մեջ փոփոխությունների կատարման արդյունքում կկանոնակարգվեն  աստիճանաշնորհման հետ կապված հարաբերությունները, կհստակեցվեն ԲՈՀ-ի կողմից գիտական աստիճան շնորհելու մասին որոշումներ ընդունելու ժամկետները՝ նպաստելով  գիտական աստիճանաշնորհման բաց և  օբյեկտիվ  գործընթացի ապահովմանը :
ՏԵՂԵԿԱՆՔ
 «Հայաստանի Հանրապետության կառավարության 1997 թվականի օգոստոսի 8-ի  N 327 որոշման մեջ փոփոխություններ  կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության բացակայության մասին 

«Հայաստանի Հանրապետության կառավարության 1997 թվականի օգոստոսի 8-ի  N 327 որոշման մեջ փոփոխություններ  կատարելու մասին» ՀՀ կառավարության որոշման  ընդունման կապակցությամբ այլ իրավական ակտեր ընդունելու անհրաժեշտությունը բացակայում է:
ՏԵՂԵԿԱՆՔ
«Հայաստանի Հանրապետության կառավարության 1997 թվականի օգոստոսի 8-ի  N 327 որոշման մեջ փոփոխություններ  կատարելու մասին» ՀՀ կառավարության որոշման  ընդունման կապակցությամբ  պետական բյուջեում ծախսերի  և եկամուտների էական ավելացման կամ նվազման մասին
«Հայաստանի Հանրապետության կառավարության 1997 թվականի օգոստոսի 8-ի  N 327 որոշման մեջ փոփոխություններ  կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։
ԱՄՓՈՓԱԹԵՐԹ
«Հայաստանի Հանրապետության կառավարության 1997 թվականի օգոստոսի 8-ի  N 327 որոշման մեջ փոփոխություններ և լրացում  կատարելու մասին»  ՀՀ կառավարության որոշման նախագծի վերաբերյալ կատարված
առաջարկությունների 

	Հ/Հ
	Առաջարկության հեղինակը, գրության համարը,գրության համարը


	Առաջարկության, դիտողության բովանդակությունը
	Եզրակացություն
	Կատարված փոփոխությունը

	
	2
	3
	4
	5

	1.
	ՀՀ կառավարության աշխատակազմի իրավաբանական վարչություն
	1. Նախագծի 1-ին կետի 3-րդ ենթակետով նոր խմբագրությամբ շարադրվող 5-րդ բաժնի վերաբերյալ հայտնում ենք հետևյալը. 

1) 31-րդ և 33-րդ կետերի մեջ առկա է հակասություն, քանի որ, եթե հեղինակը չի նշել այն հեղինակներին և աղբյուրները, որոնցից նա փոխառել է առանձին դրույթներ կամ նյութեր (գրագողություն է կատարել), դա կարող է որոշվել միայն համապատասխան փորձաքննությամբ:
2) 31-րդ կետի 2-րդ ենթակետում անհրաժեշտ է հստակեցնել <<ըն-թացակարգային խախտում>> եզրույթի բովանդակությունը:

3) 33-րդ և 36-րդ կետերում երկրորդ <<կամ>> բառն անհրաժեշտ է փոխարինել <<ինչպես նաև>> բառերով:

4) 34-րդ կետում անհրաժեշտ է հստակ և մանրամասն կարգավորել փորձագետի ընտրության կարգը և պայմանները, նման ընտրության համար սահմանելով թափանցիկ ընթացակարգ և հաշվի առնելով ծառայությունների ձեռք բերումը կարգավորող օրենսդրության պահանջները:

5) 36-րդ կետում անհրաժեշտ է սահմանել, որ փորձագետը մանրամասն հիմնավորում է իր եզրակացությունը և մատնանշում կոնկրետ անհամապատասխանություններն ու դրանց իրավական հիմքերը:   

6) 37-րդ կետում հստակ նշված չէ՝ ինչ որոշում է կայացվելու կանոնակարգի պահանջներին որակավորման գործի անհամապատասխանության և փորձաքննության բացասական եզրակացության դեպքում:

7) 39-րդ կետում որոշակիորեն նշված չեն որոշումների կայացման հիմքերը և այդ որոշման հիմնավորվածության պահանջները:
8) 43-րդ կետն անհրաժեշտ է համապատասխանեցնել գործող կարգի 5-րդ կետին: 

9) 45-րդ կետն անհրաժեշտ է հանել, քանի որ դրանով կարգավորվող հարաբերություններն հանդիսանում են «Վարչարարության հիմունքների և վարչական վարույթի մասին» ՀՀ օրենքի 49-րդ հոդվածի կարգավորման առարկա:

2. Նախագծին կից ներկայացված ձևերն անհրաժեշտ է լրացնել հավելվածի տեսքով, համապա-տասխանաբար լրացնելով և խմբագրելով նախագծի դրույթները:
	1) Չի ընդունվել

2) Ընդունվել է

3)Ընդունվել է

4) Չի ընդունվել

5)Ընդունվել է

6)Ընդունվել է 

7)Ընդունվել է

8)Չի ընդունվել .

9)Ընդունվել է.

2.Ընդունվել է.
	1)31-րդ և 33-րդ կետերի միջև հակասություն չկա. ԲՈՀ-ը ունի հնարավորու-թյուն /համապատասխան բազա ու ծրագիր/ ստու-գելու այն հեղինակներին և աղբյուրները, որոնցից օգտվել է ատենախո-սության հեղինակը:

2) նախագծում կատարվել է համապատասխան փոփոխություն.

3) նախագծում կատարվել է համապատասխան փոփոխություն

4) ԲՈՀ-ի հետ ՀՀ պետական բյուջեի 01.04.01.<<03. <<Գիտա-կան և գիտատեխնի-կական գործունեության ենթակառուցվածքների պահպանում ու զարգա-ցում>> ծրագրի իրակա-նացման համար  կնքվում է դրամաշնորհի պայմա-նագիր,:Ծրագրի իրակա-նացման միջոցառումների ցանկում նախատեսված է նաև ատենախոսություն-ների փորձաքննություն: Օբյեկտիվ փորձաքննու-թյուն ապահովելու համար նպատակահարմար է փորձագետի  անձի գաղտնիության պահպանում:

5)նախագծում կատարվել է համապատասխան փոփոխություն:

6)նախագծում կատարվել է համապատասխան փոփոխություն:

7)39-րդ կետը խմբագրվել է:

8) 43-րդ կետը, որը համարակալման փոփոխության արդյունքում դարձել է 44-րդ, համապատասխանում գործող կարգի 36-րդ կետին:

9)նախագծում կատարվել է համապատասխան փոփոխություն՝ 45-րդ կետը ամբողջությամբ հանվել:

2.նախագծում կատարվել է համապատասխան փոփոխություն

	2.
	ՀՀ առողջապահության 
նախարարություն

2015-11-03

ԱԿ/05/12687-15
	Դիտողություններ և առաջարկություններ չկան 
	
	

	3.
	ՀՀ Գիտությունների ազգային ակադեմիա

2015-11-02

24-01/447
	Դիտողություններ և առաջարկություններ չունի:
	
	

	4.
	ՀՀ արդարադատության նախարարու-թյուն

2015-12-01

01/14/14834-15
	1. Որոշման նախագիծը (այսուհետ՝ նախագիծ) համապատասխանում է ՀՀ Սահմանադրությանը:

2. Նախագիծը համապատաս-խանում է հավասար և ավելի բարձր իրավաբանական ուժ ունեցող իրավական ակտերի դրույթներին:


3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են: 
5. Նախագիծն իր մեջ ՀՀ կառավարության 2009 թ. հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում: 


6. Նախագծում առկա են հստակեցման և խմբագրման կարիք ունեցող դրույթներ: Այսպես՝ 



1) նախագծի 1-ին կետի 3-րդ ենթակետով նոր խմբագրությամբ առաջարկվող 5-րդ գլխի 37-րդ կետում անհրաժեշտ է հստակեցնել, թե ինչ իրավական ակտով սահմանված ձևի մասին է խոսքը: Նույն դիտողությունը վերաբերում է նաև 41-րդ կետին:
2) Նույն գլխի 42-րդ կետի համաձայն՝ գիտական աստիճանի վկայագիրը հանձնելուց հետո ԲՈՀ-ը ատենախոսությունն ուղարկում է Հայաստանի ազգային գրադարան, մինչդեռ պարզ չէ և անհրաժեշտ է հստակեցնել, թե նշված ատենա-խոսությունն ինչ ժամկետներում է ուղարկվում Հայաստանի ազգային գրադարան:



7. Նախագծում օրենսդրական տեխնիկայի կանոնները պահպանված են: 


8. Նախագիծն անհրաժեշտ է համապատասխանեցնել սույն եզրակացության 6-րդ կետին:
	6.Ընդունված են.
	6. Նախագծում կատարվել են համապատասխան փոփոխություններ:



	5.
	ՀՀ ֆինանսների նախարարու-թյուն 

2015-11-06
01/83-2/33903-15
	Իր իրավասությունների սահմաններում, առաջարկություններ չունի:
	
	



